
1.

Dan huwa appell tal-atturi minn sentenza li lagghet ec¢¢ezzjoni tal-
konvenuti illi din il-kawza, mahsuba biex timpunja ittra gudizzjarja
maghmula ghall-ghanijiet tal-art. 166A tal-Kodi¢i ta’ Organizzazzjoni u

Proc¢edura Civili, saret hazin. Il-fatti relevanti huma dawn:

Carmelo Micallef, awtur tal-konvenuti, kien baghat ittra gudizzjarja taht I-
art. 166A lill-atturi sabiex jikseb titolu esekuttiv kontrihom ghall-hlas ta’
hmistax-il elf, erba’ mija u wiehed u sebghin euro u ghoxrin ¢entezmu
(€15,471.20). L-atturi naqsu milli jikkontestaw I-ittra kif ighid I-art. 166A u
ghalhekk l-ittra saret titolu esekuttiv. L-atturi ighidu illi l-ittra ma tiswiex;
ighidu wkoll illi d-dejn pretiz huwa mhallas u illi anke hallsu aktar milli

jmiss. Ghalhekk fethu din il-kawza u talbu illi I-qorti:

»1. tiddikjara li I-ittra uffi¢jali fug imsemmija hija nulla u bla effett
minhabba i I-gurament mehud minn Carmelo Micallef kien wiehed
zbaljat u ma jirriflettix il-verita; u

»2. sussidjarjament u minghajr pregudizzju ghall-ewwel talba, f'kaz li
l-ewwel talba ma tigix akkolta, tiddikjara Ii I-kreditu pretiz fl-imsemmija
ittra uffi¢jali huwa mhallas u konsegwentement mhux dovut;

»3. tiddikjara li [l-atturi hallsu ammonti oltre I-kreditu originali u
ghalhekk ghandhom dritt ghal rifuzjoni tal-ammont ta’ €14,675 u
tikkundanna lill-intimati sabiex solidarjament ihallsu Il-istess somma lir-
rikorrenti, bl-interessi mid-data tal-hlas mill-esponenti sad-data ta’ hlas
effettiv lill-esponenti.«

ll-konvenuti ressqu eccezzjoni, fost ohrajn, illi I-pro¢edura mibdija mill-
atturi “hija inezistenti u ghalhkk irritwali u minghajr bazi legali, u ghalhekk

ghandhom jigu liberati mill-osservanza tal-gudizzju”.

L-ewwel gorti laqghet din I-e¢¢ezzjoni u iddecidiet hekk:

»Tilga’ l-ewwel ec¢cezzjoni preliminari tal-imharrkin bhala misthoqqa
fid-dritt u ssib li I-azzjoni attrici ma setghetx titressaq; tastjeni milli tqis
it-tieni u t-tielet eccezzjonijiet preliminari; tichad it-talbiet attrici
minhabba I-irritwalita tal-azzjoni attri¢i; u tordna li l-atturi jhallsu I-
ispejjez tal-kawza.«

5. Ir-ragunijiet li wasslu lill-ewwel qorti ghal din id-decizjoni gew imfissra

hekk fis-sentenza appellata:

»Din hija azzjoni mahsuba biex thassar ittra uffi¢jali li nharget tant I-
artikolu 166A tal-Kodiéi tal-Organizzazzjoni u Procedura Civili (minn
issa | hemm imsejha “I-ittra”), li kienet saret ezekuttiva, kif ukoll sabiex
jintraddu lura flejjes li nghad li thallsu zejjed mill-atturi. L-atturi jghidu li
l-ittra ma tiswiex ghaliex min halifha biex jghid li kien ghad fadallu jiehu
ma kienx qed jghid is-sewwa billi kulma kien dovut kien thallas u
thallas aktar minn dak dovut ukoll u ghaldagstant jghidu li I-ittra ma
tghoddx u ma ghandha |-ebda effett. Jghidu wkoll li hallsu ammont
ferm aktar minn dak dovut, ghaldagstant jitolbu li dan jintradd lura billi
jikkostitwixxi arrikiment mhux misthoqq;

»L-imharrkin, min naha l-ohra, jganqlu eccezzjonijiet kemm pro-
¢edurali kif ukoll fil-mertu. Pro¢eduralment, jghidu li I-azzjoni ma hijiex
mahsuba fil-ligi billi ma tistax tigi attakkata I-ittra mertu tal-kawza. ... ...

»Bhala fatti rilevanti li johorgu mill-atti, jirrizulta li fil-25 ta’ April 2003 I-
atturi resqu fuq kitba privata mal-mizzewgin Carmelo u Caterina
Micallef ... ... ... B’kollox, I-atturi kellhom ihallsu lil Micallef l-ammont
ta’ tlieta u hamsin elf u hames mitt lira maltin (Lm53,500), li minnhom,
sa dakinhar li saret il-kitba, kienu thallsu ghaxart elef u tmien mitt lira
maltin (Lm10,800).

»L-attur wettaq hlasijiet ohrajn frati ta’ elf lira maltija (Lm21,000) fix-
xahar fug medda ta’ snin. Skond il-ftehim, sakemm il-hlas tar-rati jsir
fhinu, ma kellux jghaddi mghax fuq il-bilan¢. L-ahhar hlas ta’ erbat elef
lira maltija (Lm 4,000) sar lejn I-ahhar ta’ Ottubru tal-2006.

»Fit-23 ta’ Mejju 2008 Carmelo Micallef hareg l-ittra lill-atturi ghall-
finijiet tal-artikolu 166A tal-Kapitolu 12 tal-Ligijiet ta’ Malta, fejn talab-
hom ihallsuh I-ammont ta’ hmistax-il elf, erba’ mija u wiehed u sebghin
euro u ghoxrin ¢entezmu (€15,471.20) bhala bilan¢ ... ... ... L-atturi
nagsu li jwiegbu ghall-ittra fiz-zmien moghti lilhom mil-ligi. L-attur jghid
li kien il-mittent innifsu li kien qallu ma jaghtix kazha u li dal-kliem
galulu meta Il-attur kien zaru l-isptar.

»Ftit wara Carmelo Micallef miet, u fit-2 ta’ Marzu 2010 il-werrieta
tieghu talbu u kisbu I-hrug ta’ mandat ta’ sekwestru ezekuttiv kontra I-
atturi fuq is-sahha tal-ittra u ghall-istess ammont mitlub fiha, flimkien
ma’ talba ghall-hlas ta’ mghax fuq is-sorti u spejjez taxxati marbuta
mal-hrug taghha.

»Minn ezami ta’ I-ir¢evuti mizmuma mill-atturi dwar in-negozju li kienu
dahlu fih ma’ Micallef, wara |-hrug tal-mandat u meta regghu raw il-
karti li kellhom I-atturi ntebhu li kienu hallsu lil Micallef erbatax-il elf, sitt
mija hamsa u sebghin euro (€14,675), ekwivalenti ghall-ammont ta’
sitt elef, u tliet mitt lira maltin (Lm6,300), izjed minn kemm kellhom
jaghtuh. L-attur jistgarr li lil Micallef gatt ma talbu dan [-ammont.

»Fit-18 ta’ Marzu 2010 l-atturi ressqu talba quddiem il-Qorti tal-
Magistrati (Malta) ghall-finijiet tal-artikolu 166A(5) tal-Kapitolu 12 tal-
Ligijiet ta’ Malta biex iwaqqghu l-effett tal-ittra u biex jitolbu lil dik il-

gorti tordna I-hrug tal-kontro-mandat ghall-mandat ezekuttiv fuq
imsemmi. Dik il-qorti ¢ahdet dawk it-talbiet permezz ta’ sentenza tat-
22 ta’ Gunju 2011.

»Fit-12 ta’ Lulju 2011 I-atturi appellaw minn dik is-sentenza permezz
ta’ talba mressga quddiem il-Qorti tal-Appell (Sede Inferjuri), liema
appell gie mi¢hud minn dik il-qorti b’sentenza tal-31 ta’ Mejju 2012.

»FI-10 ta’ Lulju 2012 [-atturi fethu din il-kawza.

»L-ewwel ecéezzjoni preliminari titkellem dwar l-irritwalita tal-azzjoni
attrici meta qged tattakka I-ittra li I-imharrkin eccipjenti jghidu li ma
tezistix jew mhix mahsuba fil-ligi. Huma jishqu li I-ligi specjali, kif
mahsuba taht l-artikolu 166A tal-Kapitolu 12, ma taghtix azzjoni bhal
din. L-atturi, min-naha l-ohra, jilgghu billi jghidu li I-bazi legali tal-
azzjoni attri¢i hija r-rimedju residwali tas-setghat generali moghtija lil
din il-gorti taht I-artikolu 32 tal-istess Kodici.

»L-eécezzjoni tant ezami tintrabat ma’ dak li jipprovdi I-artikolu 166A
tal-Kapitolu 12 tal-Ligijiet ta’ Malta. Huwa ¢ar li din tintrabat mas-sub-
lixxi z-zmien fi fih ittra uffi¢jali tista tigi kontestata u xjigri jekk ma
tkunx, is-sub-artikolu (5) jirregola proc¢edura li tinghata lil min, minkejja
li jkun naqas li jwiegeb fiz-zmien ghal ittra bhal dik, jitlob it-thassir tat-
titolu ezekuttiv mahluq b’tali ittra (flimkien ma’ kull att ezekuttiv mahrug
bis-sahha ta’ titolu bhal dak) jekk kemme-il darba juri li hemm wahda
miz-zewg ragunijiet imsemmija fl-istess sub-inciz.

»Mill-atti tal-kawza jirrizulta li I-atturi ttantaw li jiksbu dan il-ghan bil-
proceduri li nedew kemm quddiem din il-gorti (ghalkemm irrinunzjaw
ghalihom) u kif ukoll quddiem il-Qorti tal-Magistrati (Malta) permezz ta’
rikors tat-18 ta’ Marzu 2010. Fis-sentenza moghtija mill-Qorti tal-
Magistrati (Malta) tat-22 ta’ Gunju 2011 inghad li, minkejja i I-
procedura specjali tistabbilixxi I-kriterji li fughom wiehed seta’ jattakka
s-siwi tat-titolu ezekuttiv, l-atturi fdawk il-proc¢eduri kienu qgeghdin
jittantaw jikkontestaw l-ittra fuq il-mertu tal-kreditu pretiz. Ladarba dan
ma ghamluhx fi zmien tletin jum moghti lilhom taht is-sub-inciz (4), u
ladarba r-raguni migjuba ’l quddiem minnhom ma kinitx wahda mir-
ragunijiet espressament mahsuba fis-sub-in¢iz (5), I-atturi ma setghux
aktar iressqu kontestazzjoni ghal dik I-ittra (u l|-effetti ezekuttivi li
johorgu minnha) f'data wara.

»Jekk wiehed ihares lejn il-premessi u l-ewwel talba attri¢i fdin il-
kawza, isib li l-atturi ghal darb’ohra qeghdin jittantaw jattakkaw is-siwi
tal-ittra, billi jorbtu I-kwestjoni mal-gurament mehud minn Carmelo
Micallef fl-ittra bhala wiehed falz fuq il-premessa li messu kien jaf li
mhux minnu li kien ghad fadallu jiehu minghandhom.

»Ghalkemm din il-qorti ghandha s-setgha ta’ gurisdizzjoni generali li
taqgta’ I-kawzi kollha ta’ natura civili jew kummeréjali li ma jkunux taht
dispozizzjoni espressa tal-ligi mhollija lil xi gorti ohra, dan irid jitgies fil-
limiti imposti fugha mill-istess ligi. F'dan il-kaz hija ligi b'dispozizzjoni-
jiet specjali regolati bl-artikolu 166A li tirregola I-mod kif kreditur jista’
jipprocedi b’azzjoni ghall-hlas ta’ dejn, ¢ert u li ghalag sabiex jikseb
titolu ezekuttiv.

»Fid-dawl ta’ dawn il-kunsiderazzjonijiet, il-qorti ssib li I-azzjoni attriCi
ma tistax triegi. Fl-ewwel lok, jekk l-atturi ngdew diga bil-pro¢edura
specjali mahsuba fil-ligi biex ippruvaw jattakkaw I-ittra, ma jistghux
issa jinqdew bis-setgha generali ta’ din il-gorti biex jitolbu I-istess
haga. Dan jinghad, minbarra li bis-sentenzi moghtijin fdawk il-
proc¢eduri — u li llum jikkostitwixxu gudikat fir-rigward tal-istess atturi —
kemm I-ittra u kif ukoll il-mandat ezekuttiv mahrug bis-sahha taghha
nstabu li kienu jiswew. Fit-tieni lok, il-ligi nnifisha tghid li “ebda
oppozizzjoni, hlief dik li hemm specifikament provdut dwarha fis-
subartikolu (5)” ma tista’ ssir biex twaqqaf il-hrug jew I-ezekuzzjoni ta’
xi att ezekuttiv bhal dak. Dan ifisser biss li dik id-dispozizzjoni
partikolari tal-ligi zzomm milli wiehed jirrikorri ghal xi rimedju iehor taht
id-dispozizzjoni generali tal-artikolu 32 tal-imsemmi Kodi¢i. Fit-tielet
lok, il-gorti jidhrilha xieraq tghid li mhux sewwa li debitur iganqal
kwestjonijiet fi proceduri ta’ ezekuzzjoni ta’ titolu ezekuttiv miksub i
seta’ jew messu qajjimhom fil-procedura qgabel inhalaq it-titolu
ezekuttiv.

»Dan kollu jfisser li I-azzjoni attrici fir-rigward tal-ittra ma tistax titgies
minn din il-Qorti ghaliex il-pro¢edura mahsuba ghaliha hija dik taht I-
artikolu 166A u dik il-procedura diga hija ezawrita ghaliex I-atturi
nqdew biha fi proceduri mnedijin minnhom stess snin ilu.

»Ghaldagstant I-ewwel ec¢ezzjoni preliminari tal-imharrkin hija tajba u
sejra tintlaga’.«

6. L-atturi appellaw b’rikors tal-21 ta’ Lulju 2020 li I-konvenuti wiegbu ghalih

fil-25 t' Awissu 2020.

7. L-aggravju gew imfissra hekk:

»Biex il-qorti waslet ghall-konkluzjonijiet taghha fuq -ewwel ec¢cezz-
joni, hija sostniet illi r-rimedju mholli lill-esponenti taht I-artikolu 32 tal-
Kodiéi ta’ Organizzazzjoni u Proéedura Civili hija wahda [recte, ir-
rimedju ... huwa wiehed] residwali u li fil-kkaz odjem m’hijiex [recte,
m’huwiex] applikabbli billi:

»i. l-atturi ma nqdewx bil-pro¢edura kif setghu jattakkaw I-ittra ufficjali
taht I-artikolu 166A;

»ii. il-ligi stess tghid li ma jista’ jkun hemm I|-ebda oppozizzjoni
ulterjuri hlief dik specifikata fil-ligi;

»iii. mhux xieraq u sewwa li debitur igajjem kwistjonijiet fi pro¢eduri ta’
ezekuzzjoni ta’ titolu ezekuttiv meta seta’ jew messu gajjimhom fi
pro¢edura gabel ma nholoq it-titolu ezekulttiv.

»L-esponenti jissottometti li I-qorti nagset milli taghti importanza ghad-
diskors li sar bejn l-esponenti u d-decujus Carmelo Micallef wara li
saret I-ittra uffi¢jali,

»Dakinhar I-esponenti rinfa¢ca lil Micallef dwar I-ittra uffi¢jali u l-istess
Micallef ghamilha ¢ara illi hu ma kienx baghat I-ittra u li inoltre I-espo-
nenti kellu jinsa I-effetti taghha. L-esponenti ha din I-affermazzjoni in
buona fede u ghalhekk serrah rasu. Kien ghalhekk li I-esponenti ma

pprocediex ulterjorment u ma pprezentax nota entro t-terminu ta’ tletin
gurnata u dan billi I-esponenti kien ferm konvint dakinhar illi I-kwistjoni
kienet solvuta u li ma kien ser isir xejn. Tali hsieb baga’ affermat mill-
fatt illi ghal kwazi sentejn ma sema’ xejn iktar dwar l-istess ittra
ufficjali.

»L-esponenti ntebah illi I-eredi ta’ Micallef jew ma kinux jafu dwar dak
li gie miftehem bejn Micallef u |-esponenti wara I-ittra uffi¢jali jew jekk
kienu jafu ghazlu li jinjoraw dak li sar u ghalhekk kien proprju meta I-
esponenti sar jaf bl-ezekuzzjoni tal-mandat ta’ sekwestru li kien
opportun ghalih li jiddefendi |-pozizzjoni tieghu.

»Bejn Azzopardi u Micallef kien hemm relazzjoni ta’ hbiberija u anke
relazzjoni kummerc¢jali li kienet ilha mixja medda ta’ snin u gatt ma
kien hemm kwistjonijiet bejniethom.

»L-esponenti gharnel referenza ghall-ewwel bejgh li sar bejniethom
mhux biex jisvija izda biex juri illi kien hemm certu hbiberija, fiduc¢ja u
familjarita bejn il-partijiet. Di fatti meta Micallef mar l-isptar |-esponenti
kien imur jarah regolarment u ghalhekk kienet sorpriza fejn dan
Micallef gatt ma qgal xejn lill-esponenti dwar dan id-dejn li fdagga
wahda rcieva ittra uffi¢jali.

»Ir-reazzjoni immedjata tal-esponenti li jmur ikellem lil Micallef immed-
jatament turi I-buona fede tieghu u I-fatt li dakinhar stess Micallef gallu
biex jinjora I-ittra u ma jaghtix kazha u li sa fejn Micallef ma kienx hu li
baghatha, juri bic-car illi bejn I-esponenti u Micallef ma kienx hemm
kwistjonijiet.

»Fid-dawl tal-premess ghalhekk din mhijiex sitwazzjoni ta’ nuggas jew
kontumelja jew traskuragni tal-esponenti milli jikkontesta I-ittra ufficjali
izda hija sitwazzjoni ta’ individwu li, in buona fede, huwa kien impoggi
f'sens ta’ trankwillitd u serhan tal-mohh mill-istess kreditur.

»M’ghandux ikun il-kaz illi f'sitwazzjonijiet simili I-esponenti li kien in
buona fede jigi mgieghed f'sitwazzjoni illi fuq aspett purament pro-
¢edurali jigi vjetat milli jindirizza |I-mertu tas-sitwazzjoni.

»ll-mertu tal-problema hija ¢ara [recte, il-meritu ... huwa ¢ar] u min-
ghajr ekwivoku. Fil-fatt jirrizulta dokumentat illi |-kreditu mhux talli
huwa saldat talli huwa overpaid kif jirrizulta mid-dokumenti msemmija.
F’dan il-kaz huwa evidenti ghalhekk illi, meta Micallef ha |-gurament
fuq imsemmi, dan ma kienx wiehed korrett. L-esponenti mhux ged
imur sal-estrem li jghid li dan sar b’'mod frawdolenti izda huwa ¢ar u
manifest illi meta saret Il-ittra ufficjali [-gurament relattiv ma kienx
wiehed korrett ghaliex fil-fatt kien jirrizulta ampjament ipprovat illi I-
ammont mitlub kien imhallas u overpaid.

»lssa |-ewwel onorabbli qorti galet illi I-esponenti nagas milli jutilizza |-
procedura apposta taht l-artikolu 166A u I-ligi stess tghid illi ebda
oppozizzjoni hlief dik ma hija permissibbli u li m’ghandux jithalla lil
debitur javalla ruhu minn pro¢eduri ohrajn.

»F’dan ir-rigward |-esponenti jissottometti illi ghalkemm hemm certu
logika dwar dawn I-affermazzjonijiet tal-ewwel onorabbli qgorti, xorta

wahda jibga’ I-fatt illi I-ewwel onorabbli gorti injorat ghal kollox is-
sitwazzjoni li l-esponenti sab ruhu fis-sitwazzjoni in kwistjoni ghar-
raguni li l-istess kreditur ghamilha ¢ara mieghu illi ma kienx ged

jaghmel pretensjonijiet fil-konfront tieghu.

»Tali rinunzja da parti tal-kreditur tat serhan tal-mohh lill-esponenti li s-
sitwazzjoni kienet rizolta u mietet hemm. Kien I-agir tal-istess kreditur li
pogda lill-esponenti f'din issitwazzjoni u mhux xi hugqas tal-esponenti.

»Ghalhekk |-esponenti jissottometti illi f'sitwazzjonijiet fejn I-istess
kreditur li jkun baghat Il-ittra uffi¢jali meta rinfac¢at wi¢¢ imb’wi¢¢ mid-
debitur jaghmel affermazzjoni li I-kreditu m’huwiex dovut, u li l-espo-
nenti m'ghandux ghalfejn jaghti kaz I-ittra, din ghandha tinghata certu
valur. Hija sitwazzjoni inkompatibbli fejn id-debitur jibghat ittra ufficjali
tant l-artikolu 166A, sussegwentement ighid li din ghandha tigi injorata
u li l-ammont m’huwiex dovut, imbaghad sussegwentement jaghmel,
jew jiehu, pro¢eduri ta’ ezekuzzjoni.

»Meta |-kreditur jaghmel tali pronunzjament u jserrah mohh id-debitur
li l-ammont m’huwiex dovut, din ghandha effett guridiku li tannjenta
ghal kollox I-effetti tal-ittra uffi¢jali billi z-zewg sitwazzjonijiet m’humiex
kompatibbli ma’ xulxin u tkun sehhet novazzjoni.

»Ghalhekk I-esponenti jtenni illi I-gorti ghandha gurisdizzjoni li tisma’ I-
mertu tal-pro¢eduri odjerni u li I-azzjoni m’hijiex irrita u nulla u konseg-
wentement, fid-dawl ta¢-Cirkostanzi partikolari tal-kaz, il-qorti ghandha
tichad l-ewwel e¢¢ezzjoni u tordna |-prosegwiment tal-pro¢eduri.«

Effettivament, dak li geghdin jaghmlu I-appellanti huwa li jtennu argumenti
kontra l-validita tal-ittra gudizzjarja, argumenti illi, kif sewwa osservat |-
ewwel gorti, ma jistghux isiru fdan I-istadju. Jekk hu tassew minnu dak li
jghidu l-appellanti — illi |-kreditur kien irtira I-pretensjoni tieghu — dak
messu sar b’att gudizzjarju iehor kif b’att udizzjarju saret il-pretensjoni.
Jekk jintlaga’ I-argument tal-atturi illi huma ma mexxewx kif tghid u trid il-
jfissru xejn, ghax kull debitur jista’ fkull zmien johrod b’allegazzjoni bhal

dik tal-atturi. Izda I-ligi trid ¢ertezza, u ghalhekk hemm dawk it-termini

Ladarba nbdew proc¢eduri gudizzjarji b’ittra gudizzjarja, dawk il-pro¢eduri
kellhom jithassru b’att gudizzjarju iehor: jew min-naha tal-kreditur b’nota
ta’ rinunzja jew mid-debitur bil-pro¢edura tant l-art. 166A, u mhux bil-
procedura li geghdin jesperimentaw issa l-atturi. Hekk jigu eliminati kull

dubju, kull in¢ertezza u kull ambigwita. Dura lex sed lex.

10. ll-qorti ghalhekk tichad I-appell.

11. In¢identalment il-gorti tosserva illi, ladarba I-ewwel qorti gieset il-pro¢eduri
mibdija mill-atturi bhala invalidi, ma kellhiex imbaghad tghaddi biex tichad
it-talbiet: dawk it-talbiet ladarba saru bi procedura li ma tiswiex ma
setghetx tgishom u ghalhekk ma setghetx tichadhom; li kellha taghmel hu
li tehles lill-konvenuti mill-harsien tal-gudizzju, kif korrettement talbu meta
ressqu l-e¢cezzjoni. Dan qieghed jinghad biss obiter, biex ma jinholqux

precedenti zbaljati, ladarba ma sarx appell dwar hekk.

12. L-ispejjez, kemm tal-ewwel grad u kemm tal-appell, ihallsuhom I-atturi

appellanti.
Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
da

Pagna 8 minn 8



